
ہر گز نہیں، میں نے تو اسے مال غنیمت میں سے ایک چادر یا
چوغہ چرانے کی وجہ سے آگ میں دیکھا ہے۔

عمر بن خطاب رضی اللہ عنہ سے روایت ہے وہ کہتے ہیں کہ جنگ خیبر کے دن نبی صلى الله عليه وسلم کے صحابہ میں سے
کچھ لوگ آئے اور کہنے لگے: فلاں شہید ہے اور فلاں شہید ہے، یہاں تک کہ ان کا گزر ایک شخص کے پاس

سے ہوا تو (اسے دیکھ کر) کہنے لگے کہ فلاں (بھی) شہید ہے۔ اس پر نبی صلى الله عليه وسلم فرمایا: ”ہر گز نہیں، میں نے تو
اسے مال غنیمت میں سے ایک چادر یا چوغہ چرانے کی وجہ سے آگ میں دیکھا ہے“۔

[صحیح] [اسے امام مسلم نے روایت کیا ہے۔]

عمر بن خطاب رضی اللہ عنہ بیان کرتے ہین کہ جنگ خیبر کے دن نبی صلى الله عليه وسلم کے صحابہ میں سے کچھ لوگ نبی صلى الله عليه وسلم کے
پاس آئے۔ وہ کہہ رہے تھے: فلاں شہید ہے، فلاں شہید ہے، یہاں تک کہ ایک آدمی کی لاش پر سے ان کا گزر ہوا
تو وہ کہنے لگے کہ فلاں شہید ہے۔ اس پر نبی صلى الله عليه وسلم نے فرمایا: ہرگز نہیں، میں نے تو اسے (مال غنیمت میں سے) ایک
چوغہ اپنے لئے چھپا لینے کی وجہ سے آگ میں دیکھا ہے، جس کی وجہ سے اسے جہنم کی آگ میں عذاب دیا گیا۔

چنانچہ اس سے اللہ عز و جل کی راہ میں شہادت کی عظیم صفت ختم ہو گئی۔

https://sunnah.global/hadeeth/ur/show/4238

